
(七)清朝  

翠屏峰 编辑 

祭北岳文 

作者 清朝 乾隆皇帝 

维神望雄朔野,位近微垣.光华分列宿之精,支派接浑源之秀.神泉瑞草,环碧璋以呈奇,甘雨

和风,翊黄图而锡佑.北当鸿图锡羡,风纪增绵,懋举崇仪,特申昭告:俎豆致维馨之荐,德荷

灵承;方兴垂奠之庥,名符久道.神其歆受,鉴是明社.  

 

和王锡谷恒岳即事韵 

作者 清朝 白存仁 山西苛岚人,岁贡生,乾隆 25 年任浑州训导. 

元岳嵯峨镇冀幽,摩霄景色散林丘.丹岩拱翠仙芝秀,寒涧崩涛瀑水流.古洞不随秋草没,苍

松时被暮云收.风尘了我名山愿,一任携筇汗漫游.  

 

望仙亭 

作者 清朝 白锦 浑源光绪年间人. 

矗立孤亭缥缈间,亭边流水碧潺潺.候(丝旁)仙一去无消息,不见笙歌拥旆还. 

登恒山 

作者 清朝 白维世 浑州人.拔贡,乾隆年间任屯留县教谕. 

冀北开名岳,纡盘雁塞东.星精占峁毕,易象叶雷风.德配玄冥宅,神居黑帝宫. 化成缘道久,

阳始待阴终.舜典冬巡重,皇王秩祀隆.参天摩斗极,拔地镇华戎.控赵形偏壮,包燕势独雄.

嵯峨屏朔野,突兀俯云中.奠定撑河海,明威等华嵩.千峰皆拱伏.万壑自疏通.缥缈云梯近,

参差庙貌崇.洞留仙迹异,岩映夕阳红.虎口飙常发,龙泉味不同.石脂图烂漫,灵玄气冲融.

笙鹤鸣霄汉,琴台倚颢穹.苍松枝郁郁,古柏叶葱葱.藓洁滋甘露,神草翠烟笼.采药依芳谷,

寻花转茂丛.登临舒夙愿,啸傲达幽衷.度险途弥曲,升高径屡蒙.云深闻吠犬,岭峻怯飞鸿.

极目仍怀古,高吟欲憾空.代符藏隐约,燕壁显玲珑.宝录(竹头)征宏景,仙经补石公.未逢青

眼客,旋遇白头翁.指点桃源路,铺陈造化功.试看回首处,华月正瞳胧. 

岳顶松风 

作者 清朝 白维世 

参天盖影郁孤岭,瑟瑟松风自满林.相称悬崖惊虎啸,韵流空谷杂龙吟.千年劲节摩霄汉,万

倾云涛历古今.清籁不容尘俗耳,乘闲吟眺一披襟. 

 

恒山二首 

作者 清朝 陈培脉 清长州今江苏苏州人. 

(一) 

氤氲雾霭拥危峰, 象肖灵蛇势郁盘.望去神光凌斗极,飞来秀色落桑干.龙潭云出千岩雨,虎

口风生万壑寒.我欲摩崖登绝顶,扶摇何去觅青鸾. 

(二) 

上应天枢象北辰,众山环拱碧嶙峋.云霞隐见金银阙,昏旦盘旋日月轮.呼吸苍冥通一气,逍

遥紫峤会群真.阳终阴始扶元化,朔漠长留太古春. 

 

 

 



恒山 

作者 清朝 陈培脉 

 

得一庵 

作者 清朝 常颖章 浑源州人. 

山作屏风石作栏,茅庵深处碧云攒.道人妙解参同契,微笑拈花静里香. 

 

游悬空寺 

作者 清朝 邓克劭 字如许,山西灵丘人,清初诸生. 

石屏千仞立,古寺半空悬.净土绝尘境,岑楼缀远天.一湾岩畔月,半壁画中禅.俯视行人小,

飘然意欲仙. 

 

过悬空寺 

作者 清朝 邓赞清 生平不详. 

削壁成初地,孤高缀半山.风寒谷口树,雨暗磁窑湾.月窟楼三面,云根殿数间.匆匆策马去,

输却老僧闲. 

太白祠 

作者 清朝 邓赞清 

磁窑峡口影迷离,太白仙祠枕碧溪.为拂壮观崖上字,旷怀知与白云齐. 

 

龙山书怀 

作者 清朝 德睿 生平不详. 

深秋林木间青黄,嘹呖南飞雁影凉.二十年余离汉水,三千里外滞中阳.楼烦玉笛他山月,溪

上芦花野店霜.差喜此身犹未老,一肩瓢笠返江乡. 



 

德甫叔偕游北岳访中羽士宿会仙府待月 

作者 清朝 方大奇 生平不详. 

 

玉虚仙府隔尘嚣,石屋云门道士家.坐久忽闻清謦声,半轮秋月(日英)瑶华.  

宿会仙府 

作者 清朝 方大奇 

微雨初收荠(雨顶)雪开, 良宵乘兴独登台.名山有月堪为侣,隔断千峰招未来.  

 

太白”壮观”二字墨刻 

作者 清朝 方坦 字丹衢,道光年间人.江南名士. 

苍崖恍惚蛟(虫离)走,壮观二字大如斗.李白当年恒岳游,自喜名山落吾手.平沙浩浩黄云

开,雁门龙首青崔嵬.遥想真人下天际,放笔万里秋风来.  

 

忆恒 

作者 清朝 冯如京 字修武,又字紫己,号秋水,代州人.明末进士.任清广东左布政司. 

朔气凌虚漠,玄云拱帝州.翠环桑水绿,寒接雁门秋.林壑芋幽籁,图书葄卧游.漫言烦蜡齿,

吾意在沧州. 

厘正岳祀 

作者 清朝 冯如京 

屴则(山顶)高峰耸,烟萝仄径闲.大行陪远岫,少室笑名山.石笋真堪画,藤碑并可删.一王剖

鸿秘,千载白云还.  

 

恒山纪事二首 



作者 清朝 冯云骧 冯如京之子,字呐生,代州人,顺治 12 年进士,任大同府教授,刑部员外郎. 

(一) 

虚堂神鬼此躨跜,玄岳盘桓认断碑.谁使曲阳纷祭祀,从教汉武错旌旗.金泥玉检兴朝典,锦

树仙台万古奇.一自秩宗厘正后,翠华缥缈望边陲.  

(二) 

仙郎一疏奏光明,天上金书賁朔方.遂令名山新大奠,长留灵气护岩疆.飞龙翼翼红云近,芝

草翻翻白日长.谁是登高能赋者,好从古地勒鸿章.  

恒岳诗 22 首 

作者 清朝 冯云骧 

(一) 

奇峰削壁倚靠嵯峨,词客孤筇此日过.燕壁多年沉瑞玉,赵符古地问干戈.危崖急雨飞流折,

大壑清秋落木多.朔野从来戎马地,独教灵境敞云萝. 

(二) 

玉塞龙堆拥大荒,独看玄岳镇苍茫.危峰过雁来秋色,万里黄沙散夕阳.勾注台(坐车底)遥野

望迥,桑干缥缈水云长.只今禹迹依然在,宝篆威文必(门边)古墙.  

(三) 

惊看天地莽徘徊,此日登临万古台.不尽塞云寒雁度,无边秋色大河来.平临画壁开灵府,下

望黄沙旧战垓.仙树流云纷荡漾,何人彩笔倚雄才.  

(四) 

嵯峨恒岳侍长空,珠树玲珑绕玉宫.白鹤彩鸾纷照耀,朱霞飞雨落空濛.仙亭泉瀑三天雨,虎

谷松吟万壑风.回首塞垣看不极,沙场缥缈一归鸿.  

(五) 

石坛瑶草接(谷含)(谷牙),紫阁神楼对晓霞.何处空林闻浩啸,更看香水泛胡麻.烧金羽客调

玄鹤,采药山童饲白鸦.一枕松风仙梦远,人间回首夕阳斜.  

(六) 



白云堂下雨丝丝,我欲长鑱学采芝.玉洞春深花发后,石楼秋冷月来时.空山寂历堪闻道,独

立苍茫合咏诗.读罢残碑天又晚,归来跨鹿夜迟迟.  

(七) 

望仙亭上唤群仙,鹤驾龙车更俨然.万里边风吹夜月, 连山送影插遥天.当年曾授金光草,此

日悲歌白石篇.忽讶云霞生左右,轻身碧落好飞骞.  

(八) 

急雨惊雷大壑愁,飞蛟挟雾起秋秋.乍闻天乐飘金瓦,时有神灯挂石楼.嵽嵲万年拔地轴,威

尊千里奠云州.我来长啸耽奇胜,扣剑飘萧此壮游.  

(九) 

紫芝谷口芝田老, 睡醒乖龙草半荒.怪石满崖风(立风)(立风),野云无路水汤汤.樵斤半伐

遥天碧,僧杖平分夕照黄.我欲求仙寻大药,诛茅此地构闲堂.  

(十) 

银河杳眇白龙蟠,旧雪阴风六月寒.锦石千盘回烂漫,穠花万树倚琅玕.灯光闪闪明虚谷,僧

话嘈嘈隔急湍.赖有灵文留我读,好从古洞发奇观.  

(十一) 

翠雪亭前疑海涛,万松风起掣飞鳌.孤悬杖履愁难立,挥手星辰欲并高.残碣读来愁漶灭,洞

箫吹罢倚清豪.平生不浅飞扬志,万里何当驾羽毛.  

(十二) 

边人赛罢望灵旗,烛影花旙缥缈时.仙去万年传白蝠,神归五夜驾青(虫离).虚堂香雾霏霏

续,石洞流云袅袅垂.更有琴台踪迹在,老僧指点至今谜.  

(十三) 

威灵岳庙震飞钟,天接珠楼十二重.曲径幽兰垂雨露,当门老木傲秋冬.山魈绿眼衣萝笑,毛

女笑颜采药逢.徙倚已将尘世隔,高歌直欲跨飞龙. 

(十四) 

逍遥奄杖踏云行,到此羁愁一望轻.金殿松杉留惨淡,玉泉沙石映空明.长歌石上秋风急,踞

坐峰头海日生.谁向齐州辨九点,可怜天地莽纵横.  



(十五) 

黑帝祠前太古坛,无边秋色下青鸾.灵文时有风云起,丹灶空留日月寒.落落长松垂积翠,北

斗光芒挂袖看.  

(十六) 

茅庵老衲解栖迟,手种青松成古枝.峡险风来天欲立,瀑高雨过月看垂.参禅自合依玄谷,辟

谷还堪饵石脂.习近几年人不到,战龙逐鹿又多时. 

(十七) 

曾闻仙客此作粮,玉灶金泥炼夕阳.一自清都云鹤返,至今古洞乐苗香.石泉晶晶朝光动,枫

叶萧萧夜色凉.万壑风声吹未歇,常疑天乐下龙堂. 

(十八) 

十年回首尘中梦,此日萧疏拜洞天.石镜月华明玉户,翠屏霞影照仙田.方池不涸龟存寿,老

木长春鹤记年.手弄金鹤还一笑,临风朗诵古苔篇. 

(十九) 

长风不断卷清寒,欲借仙琴试一弹.深洞古冰龙骨(虫兑),遥天花雨鹤翎残.碧萧紫阁春缥

缈,绛雪玄台路渺漫.闲依夕阳岩上树,高垂松柏影丸丸. 

(二十) 

飞楼古殿敞阴阴,清夜高秋试一临.白鸟栖枝云淡荡,黄孤拜斗月萧森.看山此日开奇梦,吊

古应为发苦吟.汉武旌旗何处问,霜华寒叶满疏林.  

(二十一) 

浩浩奇怀频怅然,一峰数峰争晦晴.翠崖丹壑纷改色,瀑泉古涧各为声.冷署几年聊幽探,尘

世终许谢浮名.独夜古祠更清肃,隔林月去野猿鸣. 

(二十二) 

万仞岧(山尧)俯塞垣,连山千里拱儿孙.奔云突兀龙蛇起,古壁(谷含)(谷牙)虎豹尊.老木苍

苍围野庙,桃花冉冉自孤村.更知北地威灵肃,父老秋风拜石门.  

 



会仙府 

作者 清朝 高日盛 生平不详. 

碧吐芙蓉万壑间,骖鸾驾鹤列仙班.金银宫阙今犹在,曾否松乔尚往还. 

 

夕阳岩 

作者 清朝 高日午 浑源州人,廪生.同治 9 年参与修文庙. 

寻芳著屐陟层巅,几度崖边弄晚烟.恰好斜阳成返照,翠屏如画晃轮圆.  

 

通元谷 

作者 清朝 桂敬顺 字昭翼,号介轩.江苏泰兴人.乾隆 23 年(1758)任浑州知州. 

松老名山客老人,石门依旧闭青春.来访踏屐成孤往,何处逢樵许问津.仙梦并随丹灶冷,闲

身还与白云亲.请看满眼花争放,却笑桃源苦避秦.  

紫芝峪 

作者 清朝 桂敬顺 

漫说栖真别有天,岳峰高处即芝田.扶筇迟我来今日,采药何人去昔年.云压疏松低翠雪,花

飞细雨落红泉.此行特供名山约,妙法终当叩五千.  

陪祀岳庙恭纪二十韵 

作者 清朝 桂敬顺 

圣代怀柔远,明煙(示旁)正古宗.巉岩森气象,礼乐晋洪濛.飞石(金咸)讹说,恒流溯涸潀.四

朝承旷典,百代仰天聪.凤管樆(手旁)宸藻,龙章达帝衷.无疆神母寿,多福圣人躬.祷护苍生

泽,祈酬造化功.止戈夷小丑,锡命拟彤弓.邃穴卿云灿,清湫甘雨融.皇心原罕辟(言底),灵

运亦靡穷.朔漠开奇险,坤维揽碧宫.山河区内外,日月统边中.霜迥三关白,星垂九塞空.方

知临华霍,岂止压崆峒.在昔山经见,于今谷径通.草茅叨末吏,玉帛赞名公.戡谷歌天保,熏

和被舜风.拜瞻咸拱岳,(忄卡)舞却呼嵩.赋笔樗材怯,渊源蠡测同.紫芝谁献颂,一奏凤鸣

筒. 



太白祠观泉 

作者 清朝 桂敬顺 

(一) 

流水仍怜客,仙人不世情.泠泠古祠下,长浸岳峰明.寒翠落松叶,西风碎鸟声.徘徊何所思?

水调似清平. 

(二) 

寒潭浅以清,明月复来照.缅彼北山巅,前贤昔登眺.有酒聊歌诗,无鱼亦垂钓.不见古之人,

群峰自孤峭. 

重过凌云口 

作者 清朝 桂敬顺 

瀑雪年来梦,岩花此日探.石蹲骇伏虎,桑绿想怀蚕.霖雨三农足,清泉一掬甘.前峰思小憩,

记取旧蒲庵. 

游宝峰寺留增德修上人 

作者 清朝 桂敬顺 

松阴如幕护维摩,尘客随缘许暂过.坐永一楼钟更定,始知法海静风波. 

登律吕神祠怀凤凰山古迹 

作者 清朝 桂敬顺 

苍祠高倚凤山巅,有客穿云不问禅.自古登临凡几辈,只今铉诵想当年.长风仿佛苏门啸,灵

窦疑通太白泉.却笑农人强解事,扶藜指点说神仙.  

中秋月下望岳 

作者 清朝 桂敬顺 

露下清秋碧四垂,山城谁把笛孤吹.峰连蚌宇珠光满,轮转龙宫魄影移.倚(丝旁)句每从人静

后,乡愁最是月明时.由他节序催华发,不碍琴尊到处随.  

凤山书院十二咏 



作者 清朝 桂敬顺 

(一)凤鸣亭 

凤来山中鸣,凤去山以寂.不见亭中人,斜阳挂萝壁. 

(二)翠微楼 

飞鸟破山色,空翠堕步雨.杳然闻磬声,松檐窜苍鼠. 

(三)地月轩 

明月在天上,流光辉我轩,卷帘坐遥夜,所得是无言. 

(四)秋香圃 

读书秋圃间,秋心屏问屡.黄蝶漫相过,香在无花处. 

(五)藏书窟 

凿石构石窟,幽函闷前笔.白云垂孤岩,秋光照古漆. 

(六)鼓琴洞 

古洞白云封,山月东岩起.松籁和樵歌,琴声在流水. 

(七)弈棋台 

昔人聊寄兴,人去有余情.叶堕空台响,犹疑落子声.  

(八)钓鱼矶 

山居复钓溪,无饵亦可喜.游鱼乃窃听,先生读庄子. 

(九)碧水窦 

碧窦何玲珑,尘迹屏龌龊.乃笑萁山姿,枉被巢由浊. 

(十)彩云岩 

彩云如处子,颜色常新鲜.将毋娲黄氏,炼石留空烟. 

(十一)金鱼塘 

碧波隐红鳞,可见不可得.曾傍临池人,鳃间渍馀黑. 



(十二)瑞莲池 

莲性亦何芳,花残叶自香.从君制衣服,不肯盖鸳鸯. 

 

白龙洞 

作者 清朝 黄居仁 浑州人,光绪廪生. 

得得行踪上翠微,龙盘大洞石崖巍.料知神物藏难久,雷雨终当破碧飞.  

 

恒岳七古 

作者 清朝 贺登瀛 生平不详. 

君不见恒岳突兀撑青空,乾门坤轴高极谁能穷!不数天台四万八千丈,冀方覆压何豪雄!群山

俯视皆为偶,势争泰华与衡嵩.当年位置真神绝,造物不敢居其功.世传曲阳飞石为奇异,讵

知有虞昭假感而通.果然地脉钟灵秀,燕都王气霭鸿濛.我朝万年有道资维镇,允宜祀秩表崇

隆.未始有始,为始有终,太虚一气相冲融.人生眼界须求阔,安能一邱一壑填胸中!步云路,

谒琳宫,龙吟虎啸毛发怵,崔巍咫尺接苍穹.山僧指点通元谷,恍惚灵机诱我衷.吾儒存性禅

入定,此旨笑证将毋同.鸾鹤不还丹灶冷,望仙台畔夕阳红.宝符奇玉无人识,但见松云萝月

豁双瞳.狂吟骚首将天问,口吐浩气如长虹.古来谁解登山乐,我欲着 JI 携筇访谢公.  

 

太白祠观泉二首 

作者 清朝 李御 丹徒人. 

(一) 

爱此细碧流,荒祠傍谪仙.我来方一掬,君去已千年.寒叶隐空翠,幽禽鸣涧烟. 平生素怀洁,

重愧石山泉. 

(二) 

云外数芙蓉,松间寻琥珀.流水复何心,照我颠毛白?对此情不胜,苍然日之夕.天姥唱高吟,

陂陀下崖石.  



 

雨中过悬空寺 

作者 清朝 李采 生平不详. 

秀起峰峦插汉,高标楼阁悬空.一道飞流喷玉,千岩玲珑生风.  

 

游恒山 

作者 清朝 李永榖 清浑源人,生平不详. 

 

山(山由)闲云往复回,须知灵迹自天开.崖傍窟险飞石去,岭上芝香风送来.百尺沈阴炯锁

树,千堆翠影雪空台.登高何似神仙侣,骑鹤吹笙戏九垓.  

 

集仙洞 

作者 清朝 李戴恩 清浑源人,光绪岁贡生. 

山岛曾经访胜来,洞天佳景此重开.神仙借问归何处,是 fu 蟠桃宴未回.  

 

石脂图 

作者 清朝 李凤栖 太原徐沟县人.顺治 2 年蔚州吏目,后升教授. 

圆匀累卵凝脂,蝌蚪依稀变态奇.顽石炼成纷五色,想应留自补天时. 

紫芝峪 

作者 清朝 李敏祥 生平不详. 

圣世名山共效灵,紫芝毓秀灿龙玲.若逢采药天台客,不羡长生有茯苓. 

 

 



 

步元好问登恒山韵 

作者 清朝 李涛 生平不详. 

朝宗万笏领千秋，拨地排空太古存。酬功厥德恒乃久，分野占星碑独尊。翊为神京屏河

朔，标奇紫塞集云屯。冀方威镇窿霄汉，拱极边疆擁雁门。 

再用云中刘迥登太白祠韵 

作者 清朝 李涛 

乘兴登高(上山下今),云岚几万重.祥光浮殿宇, 霁色润山容.耸峙千年固,观瞻此日逢.最

称灵异处,翠柏与苍松.  

再用云中王浚初登恒山韵 

作者 清朝 李涛 

高下层峦翠整齐,一峰孤耸众峰低.凭栏望去疑无路,缓步行来似有梯.佳境渐臻忘世俗,青

云直上远尘迷.山光树色浑如洗,石径清幽不染泥.  

 

登恒山 

作者 清朝 李时春 生平不详. 

五岳名山何日寻,恒宗今始一登临.空中日月平平见,涧底鱼龙细细吟.直北愁看豺虎穴,正

南喜对凤凰岭.生平勋业成虚事,空负当年铁柱心.  

 

步云路 

作者 清朝 刘芳俊 山西永和县人,清初贡生,顺治 17 年任浑州学正. 

万壑千岩古树攒,朝宗一柱碧云盘.盘跚漫步天梯上,指顾河山图画看. 

果老岭 

作者 清朝 刘芳俊 



果老曾传岭上过,今看驴迹石头磨.披茸松下追芳步, 难度仙梯可奈何. 

悬空寺 

作者 清朝 刘芳俊 

数里趱行入翠嵋,悬空屧屐漫生疑.何年星殒成盘石,谁氏功驰幻福碑.白鸽楼头尘不到,碧

云隈里月来迟.回翔坐卧清幽地,此是人间最上奇. 

碧嶂峰 

作者 清朝 刘芳俊 

孤峰高出众(上山下今)峦,万丈娉婷霄汉干.俯视烟云来不极,仰攀萝茑去无端.漫云庐瀑千

年雨,何说天台六月寒.几得登临绝顶上,河山大地眼中看. 

通玄谷 

作者 清朝 刘芳俊 

夕阳岩下是幽(谷龙),秀列千行尽古松.曾说当年果老隐,游人阆苑访仙凤.  

白虎峰 

作者 清朝 刘芳俊 

石形如虎卧高峰,峰上攒螺怪古松.岳地钟灵多点缀,画图处处霭芙蓉. 

得一庵 

作者 清朝 刘芳俊 

突兀孤峰虎口前,岩腰劖削一庵玄.个中静趣堪寻乐,何计人间甲子年. 

 

太白祠观泉 

作者 清朝 刘炯 清大同官员,生平不详. 

白也祠边水,云根下几重.任教忙里客,偶过亦从容.碧色长如此,斯人不再峰.应同天上月,

千古(日英)高松. 

和桂敬顺”紫芝峪”韵 



作者 清朝 刘炯 

菌芝犹得记当年,物色名山非偶然.仙药深埋寒谷秀,晴光遥散远林烟.灵茎带月栖幽鹿,瑞

草和云灌冷泉.即此乐饥浑得地,何须桃熟岁三千.  

 

集仙洞 

作者 清朝 刘仕伟 生平不详. 

洞中都是大罗仙,唯我无缘学老禅.无限动机全泯息,何须别著逍遥篇.  

琴棋台 

作者 清朝 刘仕伟 

琴棋台畔已榛荒,琴韵棋声两渺茫.罗列诸峰鸣涧水,楸枰布置五弦傍. 

 

恒山 

作者 清朝 刘石龄 生平不详. 

宝符元玉奠兹麓,有神上下扶坤乾.曲阳飞石就湮(示旁)祀,虞舜不到恒山边.此语荒怪谁所

纪?翠砥屃奰空磨(金隽).磁窑两岸尽绝壁,南有细径缘秋烟.岸回水立三百丈,巨石怒落随

奔泉.几年于此垒云栈,排空石窦鬼手穿.余材蠡啮插山腹,欲落藤蔓相钩牵.平生未尝识剑

阁,或谓蜀道险亦然.崱屴万仞试初步,飞仙岩阁中霄县.虎风一(口意)土囊口,踺(牛旁)牛

飘坠轻乌鸢.浑浑云雾起林际,乖龙鳞尾方蜿蜒.紫芝翳翳隐幽峪,黄榆(立风) (立风)飞晴

天.中有仙人系驴树,下根离折枝相连.寒涛万壑起松(木少),翠雪散落山亭前.夕阳晚霞足

幽眺,丹灶夜光然通元.野人颇有济胜具,度越峻岭如登仙.俯视群山尽臣庶,太白巨丽差随

肩.茫茫一气辩龙塞,橐驼万队成蚁旋.丈夫宁能死章句,有名须勒狼胥巅.此心未遂身老大,

投足岩(山由)差安便.遍游五岳自兹始,俟昏嫁毕当何年. 

 

岳顶春望 

作者 清朝 凌如崧 清乾隆人,生平不详. 

春深岳麓气氤氲,岳顶垂盘回望分,石岭远明沙塞雪,雁门高卷大荒云.天低未碍闲身小,境



阔偏宜客眼曛.日落荒山苍翠暝,一声长啸九边闻. 

 

游宝峰寺回憩神溪访凤凰山古迹 

作者 清朝 凌如崧 

骑马恒阴道,野雪埋荒草.下马古刹前,群山四贡抱.老僧披衲喜相迎,烹茶促膝话无生.久坐

不觉尘世远,松风午磬(木詹)间清.闻道前村神溪更有泉,空明夜月凤山颠.昔人曾此结庐

住,琴书洒落卧云烟.我来踏屐情以无.空山寂寂环流水.不见当年垂钓人,但余残碣荆榛里.

凭高极望动予愁,归鸦满眼寒烟起.  

月夜永安寺门望恒山积雪 

作者 清朝 凌如崧 

不辨寻仙路,瑶峰入夜看.蟾光与雪色,并作一城寒.铎语传风切,钟声促漏掺.故人同远客,

贫贱亦多欢. 

太白祠观泉二首 

作者 清朝 凌如崧 

(一) 

本有林泉癖,相看一破颠.绕祠苍藓净,抱石野云间.那得古人在,同歌进酒还?溯洄情不尽,

寒日乱峰闲. 

(二) 

身世那堪论,浮云同冉忽.涟漪古复今,浸此空山月.蹑足上危岑,扶筇拾业蕨.遐哉往哲综,

何处扪残碣. 

登北岳 

作者 清朝 凌如崧 

十年劳梦想,今始上恒宗.势控之关北,寒深六月冬.探幽扪古洞,极目蹑危峰.岚气晴窗雨,

涛声半岭松.琴台荒葛翳,丹灶女萝封.兴罢寻归路,斜阳动晚钟. 

岳顶春望 



作者 清朝 凌如崧 

春深岳麓气氤氲,岳顶重攀四望分.石岭远明沙塞雪,雁门高卷大荒云.天低未碍闲身小,境

阔偏宜客眼曛.日落众山苍翠暝,一声长啸九边闻.  

 

北岳三首 

作者 清朝 宋起凤 字紫庭.沧州人.贡生,顺治 11 年任灵丘知县. 

(一) 

万山拱立互朝宗,翠巘重重尽古松. 日永棋台闻落子,月明风洞现游云.崖悬丹篆神仙字,匮

纳金书帝子封.灵气千年冠剑在,小臣瞻拜肃推(邑旁) 推(邑旁).???? 

(二) 

山势环屏踞朔方,攒螺秀树列千行.肠盘仄磴云生足,芴(竹头)立奇峰日蔽光.封禅历朝埋玉

币,勒铭垂世首虞唐.攀援渐与云霄近,相戒声闻帝座旁. 

(三) 

雪霁登临景倍清,一溪春水作琴鸣.扪岩快读名山记,梯石遥寻仙老(木平).芝谷翠香人不

采,星坛烟紫鹤飞迎.地从石晋分疆后,三百余年奠旧京. 

 

恒松 

作者 清朝 孙守善 字拓济,浑源州人,道光岁贡生,任本州教谕. 

压雪挐云傍碧空,千年古干郁恒峰.盘根应有云今(草顶),不见仙人采药踪.  

 

恒峰独酌遇雨后放歌 

作者 清朝 田延年 浑州人,同治 10 年任长子县训导. 

山上看城小如斗,城中一湖浓似酒.欲将斗酒置山巅,恒岳峰头作重九.天公笑我饮兴豪,故

使栾巴噀得酒.盈缶又怜独饮太凄轻,指挥雷公与电母.乃以石为屏,乃以云为友.陶然一酌

三百杯,如吸西江只一口.举杯欲问天,乐意君如否?自从太白首登落雁峰,此事不再千年久.



苍石且作丈人呼,狂来便是颠米叟.白云权当白衣人,兴酬便是陶五柳.不愿金满籯,不愿印

悬(月寸).但愿此山常在此身存,岁岁年年此行走,便觉此生此福难消受.回头语丈人,不言

似点首.举头问白衣,变幻成苍狗.长啸一声飞下山,岩谷传声龙虎吼.  

 

恒岳即事 

作者 清朝 王锡谷 山西盂县人.举人,乾隆 25 年任浑州学正. 

屹立孤峰万象幽,倚筇重憩白云丘.通元暗谷松犹在,翠雪亭空水自流.劫后文章蒙藓读,霜

前药草带烟收.藤萝壁上茅庵在,闻道神仙此旧游.  

 

游恒山 

作者 清朝 王度 山东济南府泰安州人.进士,顺治 3 年任大同知县. 

方岳时巡眆帝虞,恒山不尽我皇图.曲阳大茂疑古今,飞石灵泉事有无.万仞晴光开只眼,千

岩爽气掖双凫.低回大礼维天柱,望祀还须睿圣(言莫). 

 

恒山小憩 

作者 清朝 王志湉 陕西华州道光年间人. 

参差楼客野云环,啜茗凭栏半日闲.翠雪不曾临万壑,玉华早已占三间.更无薄暑侵高座,渐

有轻雷咽远山.自信忘机问鸥鸟,(木詹)端飞去又飞还.  

 

 

恒山祷雨 

作者 清朝 王志瀜  陕西华州道光年间人.字幼海,举人,道光元年大同县令.后任山西分守冀宁道. 

 

(一) 

(目兮)深(木詹)溜响潺爰(水旁),夏首云城雨意铿.禾麦以难旬日计,犁锄可听一秋闲?愁生



刑邵楼边月,心远无晖牖里山。恒岳千年英爽在，何辞足茧勇追攀？ 

（二） 

巉岩千仞叩灵泉，底事龙泉不在渊。溟渤元精通紫极，关山明月让澄鲜。慈云似漾菩提

柳，甘澍何如华岳莲。多少官民迎谷口，净瓶高捧翠峰烟。 

 

登游恒山 

作者 清朝 汪(木式) 浙江人,生平不详. 

 

跨鹤仙人去已遥,我来日暮漫招邀.高排石壁悬双阙,独耸危峰接九霄.北极自开玄冥位,下

方犹向曲阳朝.何当振翮天衢去,俯瞰尘区试洞萧. 

 

悬空寺访僧 

作者 清朝 魏象枢 (1617-1687),字环极,号庸斋. 蔚州人,顺治进士,官至户部侍郎,左都御史,加刑部尚

书衔. 

遥闻十里钟,在山忽在水. 盘折叩山门,老僧闲如此.巉岩缀虚空,石阁轻如纸.携手说飞登,

白云檐外止. 

重游悬空寺 

作者 清朝 魏象枢 

溪水接梵音,石窦封瑶草.我寻旧日僧,山门犹未归.  

登恒山遇雨二首 

作者 清朝 魏象枢 

(一) 

崒嵂名山五岳尊,平过天半塞云昏.登临却怪虞封后,浪说高峰一夜骞, 

(二) 



山气苍茫雨气坚,崩云高下接峰烟.松涛万壑龙飞去,疑在云边忽雨边.  

 

厘正祀奠二首 

作者 清朝 徐化溥 字云门,阳高人,清顺治贡生. 

(一) 

北帝崔嵬四岳隆,何来片石起雷同.娱书骏典崇柴望,汉武雄才变法宫.祝史陈祠阴雨暗,仪

曹荐壁玉函空.兹逢盛代厘湮(示旁)祀,万古昭然若发蒙.  

(二) 

章下容台庙议明,礼臣怂恿颂奇逢.司空上古经恒水,太况于今典秩宗.飞石狂飙前史误,金

书玉笈哲王踪.堂堂岳望山灵享,大茂云高五色封.  

读沈玄雪寻岳吟二首 

作者 清朝 徐化溥 

(一) 

鹏游溟海漫翱翔,怒斗谁曾掷太行.东里弹丸西北老,竹书万古一苍茫.  

(二) 

丸剖鸿濛各洞天,过逢三节半云边.霍封也是安王类,缥缈岣嵝几浪传? 

和望恒山之作 

作者 清朝 徐化溥 

爱恒山,恒山真可上. 单峰(山雙)无两,四岳让雄长.三千与大千,法中说龙象.有窟飞安王,

巉岩不敢仰.云来蛇结阵,石去鸟有想.昔年白蝙蝠,(山含)(山间)发空响.得道卧山椒,万尘

若本莽.云白草青青,若敖安所往? 烟岚万壑晴,瞥见巨灵掌.石室拣兰台,赵符瘗何壤? 

 

登悬空寺 

作者 清朝 张崇德 河北昌黎人,贡生,顺治 15 年(1658)任浑州知州. 



代境山多秀,甚川景独饶.长虹穿岳峡,古栈绕磁窑.鹫岭邻玄极,莲峰插紫霄.崖悬危壁断,

峪险急流号.(山由)嶂拖轻练,(谷含)(谷牙)震烈飙.飞泉瀑碎玉,苍桧舞腾蛟.抱木哀猿啸,

梳翎野鹤跷.蓧(无草)闻钟韵远,遥望梵宫高.鸟道通初地,禅关阻石桥.虚楼悬秀嶂,复径挂

崇峤.擎(木少)根基脱,摩空风雨摇.瑞光环座牖,霞彩映题雕.结构公输巧,丹青顾愷描.诸

天罗画(木角),万圣缋金影.色相颜盘石,(足加)(足夫)籍峻磝.僧有乘怀渡,泉因振锡漻.涛

声和梵唄,籁响杂云(王敖).寺同灵隐异,山媲妙高乔.静寂萌知觉,清幽绝俗嚣.始悟无生

奥,方惺不染超.欲参三昧理,岂奈世尘忉. 

己亥仲秋日岳祭有感二首 

作者 清朝 张崇德 

(一) 

玄岳嶙峋接太行,屏藩燕晋负龙荒.精储昴毕蟠天柱,德配坤维镇朔方.虞帝若果逢溧雪,冬

巡何处辑圭(王章).多缘末世遗北山,未必石飞到曲阳.  

(二) 

忆昔陶唐有冀方,溯稽虞奠更昭章.夏王曾举登山祭,周制仍修出政堂.飞石讹传迁玉帛,行

宫沿陋荐馨香.圣朝礼乐崇尧舜,望秩何由法汉唐. 

琴棋台 

作者 清朝 张崇德 

无弘琴去有高台,台上青松花自开.柯兰烂棋残仙已化,知音到此莫猜疑. 

集仙洞 

作者 清朝 张崇德 

山灵自是有真仙,何况恒宗古洞天.掷杖投符仙尽逝,苔封云锁不知年. 

德一庵 

作者 清朝 张崇德 

先天元岐萃其中,天地清宁理道崇.玄(牛七)蕴函生化妙,阴终始阳运无穷.   

题飞石窟 



作者 清朝 张崇德 

谁为幻异肆诪张,片石千秋锁曲阳.既是神奇安得碎,从来磅礴岂能翔.窟余斧凿皆人力,庙

祀拳顽袭陋章.北守果然飞帝侧,孰闻虞世岳封王.  

又述付祀四首 

作者 清朝 张崇德 

(一) 

灵蛇形势绕三千,位配天孙镇北玄.奇秀萃呈诸异草,云霞封护古龙泉.白衣紫服神威赫,(黑

者)黝牲礼数虔.一自前朝遗地后,至今始复望柴烟.  

(二) 

何年片石向南飞,曲地行宫耀日辉.累代频为陈玉帛,千秋谁复陟崔巍.尊同四岳名虽是,礼

视三公祀却非.布是皇朝兴旷典,恒山几若众峦微. 

(三) 

熙朝政治法虞周,崇古尊天百祀修.躬代牺牲祈岁旱,门悬钟鼓达民忧.谏章补阙陈王制,辰

(宝盖头)断迁禋焕帝猷.圣主贤臣宜有颂,于今复见俞都休. 

(四) 

丹诏煌煌降九重,冬巡虞典复恒宗.囊时讹陋今方白,辜月瘞狸喜再逢.鼓荡风云酬帝德,庇

庥民庶著神功.河清海晏皇图永,惟冀威灵默相中. 

秋日登琴棋台 

作者 清朝 张崇德 

曾闻仙子弈瑶台,仙去台空不复回.沆露频侵方罫湿,松花犹傍石床开.孤云断雁含秋去,霁

嶂晴宫拥翠来.两腋风生清透骨,恍疑飘举到蓬莱. 

 

集仙洞 

作者 清朝 张吉元 山西平定人,咸丰 10 年任浑州学正. 

不向蓬瀛幻蜃楼,洞天群集北山陬.秦皇若识仙来此,悔遣童男海上求. 



果老岭 

作者 清朝 张吉元 

五岳均留果老踪,何年委曫看恒峰.骑驴合入群仙府,不访王乔定赤松. 

步云路 

作者 清朝 张吉元 

恒峰万仞耸丹梯,联步同登路不迷.近摘星辰罗斗宿,回头境已隔云泥.  

紫芝峪 

作者 清朝 张吉元 

德至名山共效灵,紫芝数本足延龄.寿身巨(言旁)若同寿,仙草终输纪瑞蓂. 

 

四月八日恒山会 

作者 清朝 张应薇 四川广元人,举人,康熙 24 年(1685)任浑州知州. 

岳峙溪回第一山,游仙谁不戏层峦.社当四月轮蹄迹,朝罢三更士女班.香雾濛濛熏醉眼,野

桃灼灼点烟鬟.他时漫说旗亭会,怎似笙歌洞府间? 

步云路 

作者 清朝 张应薇 

鸟道横斜一线天,谁知高上最翩翩.青来两眼千峰翠,白曳双凫万壑烟.抱朴孤松阴道左,避

人元鹤舞云边.扶黎待叩元通迹,踏遍灵崖采石莲.  

琴棋台 

作者 清朝 张应薇 

缥缈仙踪何处寻? 独留古迹在高(上山下今).一秤偶戏人间局,清籁长涵太古音.合让黄冠

终啸傲,可知俗吏更登临.待吹羽翰罡风上,满眼苍松覆地阴.   

 

 



望恒山 

作者 清朝 张韬 南京溧水人,顺治 2 年任大同路厅. 

望恒山,恒山不可上!众峙皆有两,北岳为之长.飞石天与招,壁立龙行象.曲阳灵所寓,平观

群偃仰.瑶草带云来,化作非非想.荷插遨天峰,中虚听清响.梯石结空阶,搴州多宿莽.辟异

种奇因,刈荆开独往.须弥纳芥中,泰山在吾掌.古今千万年,止地历垓壤! 

 

恒岳纪游五首 

作者 清朝 张坊 生平不详. 

(一) 

岱华嵩衡位与参,峻(山曾)罗立尽恒南.三公礼视群峰长,漫说诸侯伯子男. 

(二) 

昴毕参旗主北军,率然形势控三云.世人不解常山大,山北山南仔细分.  

(三) 

山照霞光布紫缣,夕阳岭上映曦炎.相看如对香炉景,只少飞泉挂水帘. 

(四) 

山房风月一灯青,长夜高谈见晓里.太乙洞天披道藏,金城福地检黄庭. 

(五) 

石广空中半结庐,道人交挂白云居.天开飞阁临无地,下界尤疑唱步虚.  

 

望仙亭 

作者 清朝 张存江 生平不详. 

览胜高罗斗宿胸,空亭遥望白云封.回头已觉尘寰远,拟学留侯访赤松.  

 



恒山十八景 

作者 清朝 张开东 字白纯,蒲(土斤)任. 

(一)步云路 

不知恒岳在,一径杳冥冥.滱水翻元谷,磁峰锁翠屏.人依云作履,路转石为扃.恍惚殊难测,

行行且复停. 

(二)虎风口 

谁来闻虎啸,到此却惊风.涧涙(口旁)千年鹤,岩悬百丈虹.孤松无地立,绝壑与天通.不用肩

舆力,凭空指上宫. 

(三)白云堂 

云去堂仍白,云来山复青.山云无定态,堂壁总空灵.栈结盘成径,岩穿罅照庭.洞宫栖息静,

万籁一虚听.  

(四)元武井 

滉瀁涵空碧,虚亭有二泉.屈伸元帝令,甘苦道人传.屯泽非关岳,为霖亦在渊.至今观井

槛,(立风)(立风)起云烟. 

(五)夕阳岩 

拄杖看东岭,迢迢挂夕阳.崖虚含五色,日落带余光.倒影衔悬壁,归云落下方.不知人世内,

烟水已茫茫.  

(六)紫霞洞 

紫霞飞不尽,何处觅元君.泉漱明珠佩,风飘白练裙.芳祠留皓月,古殿宿寒云.日夕鸣钟磬,

依稀洞里闻. 

(七)得一庵 

竟入孤庵里,嶔崎为可攀.才能窥岳顶,已自隔尘寰.棘苑围苍树,苔阶点翠斑.人传魏道士,

去此不知还.  

(八)元灵宫 

灏灏通元气,乾坤奠此宫.地凝千岁雪,天散九霄风.正位阴阳合,移封造化同.圣朝厘祀典,



赫亦(下大)仰无穷. 

(九)紫芝峪 

闻道紫芝好,长鑱试往寻.气占林壑外,香出水云深.老树盘根雪,空山落叶阴.神英十九种,

争说到于今.  

(十)振衣台 

振衣千仞上,兹台亦有名.风牵衣袖入,云触杖头行.仙洞层峦迥,恒河一带明.凭高吟眺罢,

谡谡舞松声. 

(十一)石脂图 

北岳东岩顶,石脂五色图.草烟分错落,松荫杂虚无.晚日光摇炫,春花锦砌铺.襄阳笑米芾,

拜倒不须扶. 

(十二)翠雪亭 

孤亭不可识,空翠落寒声.雪磴风微扫,冰桥水暗鸣.山危缘石瘦,树老倚云横.十里肩舆望,

崎岖尚未平. 

(十三)望仙台 

山腰平敞处,却指望仙台.紫气眉间出,青云足下来.空堂常窈窕,幽静且徘徊.从此升蓬岛,

飘然更不回.  

(十四)集仙洞 

仙座临无地,天峰独自尊.空心悬海岛,远脉落昆仑.八洞争先赴,群鸾喜共屯.重霄笙鹤会,

峭壁待吾扪. 

(十五)琴棋台 

棋局寻常见,琴音却杳无.清风松引如,素月鹤来呼.二女容何妙,孤桐韵欲枯.为怜山下客,

碌碌老尘途. 

(十六)通元峪 

恒山张果老,唐赐号通元.入峪人空去,骑驴迹杳然. 白头终有日,丹鼎是何年?我欲乘槎望,

逍遥列上仙. 



(十七)太白祠 

华岳青莲语,恒山太白祠.相随俱有迹,那得竟无诗.八极真神表,千秋岂梦思.残碑销灭尽,

应有再来时. 

(十八)悬空寺 

峭壁如屏障,悬空不著根.峡回云卧榻,天迥月窥门.佛影浮苔色,钟声落水痕.山僧真自在,

空外老(示氏)园. 

 

恒山诗十一首 

作者 清朝 张五典 字明府,号荷塘,陕西泾阳县人,乾隆年间任宁武知县. 

(一)悬空寺 

水月摇戒坛,岚烟浮坐具.遍地金莲花,依依拱扶住.  

(二)滱水 

版星跨溪流,水磨自回转.秋涨来无时,山南筑石堰. 

(三)望仙亭 

仙人在何许?可望不可即.行行采茯苓,相见会相识. 

(四)虎风口 

清晓入山来,支筇此延伫.傍夜雨冥冥,入归把两炬. 

(五)石脂图 

冱冱清瑶流,滴残色未改.旦暮五百年,踘(手旁)食亦可待. 

(六)琴棋台 

但来对空枰,与度千百劫.回看四山中,秾花复黄叶. 

(七)飞石窟 

共说无常住,飞去挟风雷.移文试相问,何日又飞来.  



(八)夕阳岭 

山头过片云,残日翳复吐.樵子暮归来,方知山下雨.  

(九)通元谷 

欲问通元谷,怅望白云(上山下今).细路荆榛合,跫然少足音. 

(十)空响树 

空响本无树,樵斧霜林外.闻根近已断,入耳(示氏)天籁. 

(十一)护门草 

安禅老衲子,雪岩敞石窦.木客解吟诗,寒灯许未来. 

 

望恒山 

作者 清朝 张韜 

望恒山,恒山不可上!众峙皆有两,北岳为之长.飞石天有招,壁立龙行象.曲阳灵所寓,平观

群偃仰.瑶草带云来,化作非非想.荷插遨天峰,中虚听清响.梯石结空阶,搴州多宿莽.辟异

种奇因,刈荆开独往.须弥纳芥中,泰山在吾掌.古今千万年,止此历垓壤.  

 

果老岭 

作者 清朝 赵开祺 浑州人,清拔贡,任延安府推官. 

蹒跚(也作盘涧)云路岭头那,凹石相传张老过.想是婆心来度世,故留遗迹使人摩.  

悬空寺 

作者 清朝 赵开祺 

幽栖向飞阁,高座恍虚楼.窗迥含星动,阑回傍月斜.飘形御仙气,挥手拂天花.未可忘尘世,

徒令羡出家.  

碧峰嶂 

作者 清朝 赵开祺 



万丈芙蓉远嶂看,离天尺五去攀难.几探龙 xuan 穷星宿,敢迫蟾宫伴广寒.涧水乱喷山雪岭,

危峰瘦削锦云攒.东南半壁孤撑柱,迥异拱环众小峦.  

望仙亭 

作者 清朝 赵开祺 

云山深处觅仙扳,可奈青牛已度关.柱杖徘徊亭上望,谁将(口七)石点羊班.  

琴棋台 

作者 清朝 赵开祺 

石牙扪上亦(大底)琴台,峭壁危峰半桔开.仙具于今虽已杳,山空树静声犹来.  

白虎峰 

作者 清朝 赵开祺 

恒山奇幻尽多容,怪石巉岩乱石松.更有异行如伏虎,巍然向日卧高峰.  

 

游恒岳 

作者 清朝 赵璟 生平不详. 

树杪萧疏带夕曛,山中瞑色正氛氲.风嘘殿角鸣仙佩,泉泻岩阿醒客醺.宝恂平遮金错衣(户

头),琅函高敞玉虚文.年来潦倒逢多病,舒卷愁看岭上云. 

 

登浑源城楼 

作者 清朝 朱大章 

何处写离愁,孤城独上楼.碟(土旁)明千岭雪, 檐压九边秋.代马奔腾健,关云日夜浮.从来

戎马地,浑水自西流.  

月夜永安寺门望恒山积雪分赋得逢字 

作者 清朝 朱大章 

巍峨古寺对恒宗,皓(白鬼)琼姿影万重.松顶直疑巢白鹤, 涧边何处卧苍龙?酒从知己尊前



暖,人在他乡月下逢.象外余寒终有尽, 待寻支遁话从容.   

太白祠观泉二首 

作者 清朝 朱大章 

(一) 

涧水归何处,祠边昼夜流.惊心缘鸟岛,洗耳悦寒湫.古洞寻瑶草,丰碑剥玉笋英灵招不得, 

落日满山秋. 

(二) 

到此空尘世,临泉倍有情.瞻依千古士,吹醒十年酲.岩鸟回翔下,樵歌窈窕清.当时迁客意,

并作岁寒声.  

岳顶春望 

作者 清朝 朱大章 清人，生平不详. 

梯壑牵萝竞入云,方知不与万山群.极天紫塞还青草,终古平城更落曛.残碣几多伤往事,高

歌特地许谁闻.乡关只在苍茫里,春雁归来字影分.  

 

过浑源州望恒岳 

作者 清朝 周宏(示仑) 生平不详. 

元岳表云中,游仙帝子宫.紫芝横日照,白虎吸天风.割地皇图裂,居夷霸气雄.省方今日望,

重辟启洪濛. 

 

望岳用周二鲁符卿韵 

作者 清朝 无名氏 

壁立万山中,何年辟上宫. 乾坤钟秀气,今古仰皇凤.露下青云(水显),天高白日雄.侧身遥

望处,宿雾正濛濛.  

 



恒源合作社为您提供  塞北北岳恒山浑源特产绿色产品 浑源名产黄芪 北芪菇 浑源

凉粉 大豆 莜面 各类野山食品 健康生活养生 自用或送礼 均为上品恒源鸡蛋,本地饲养,质优价平,保证新

鲜.恒源合作社  山西浑源永安镇西顺(邮编 037400)  产品咨询或订购 电话 手机 138352-04828 电邮 hengyuan@northgreatwall.com  恒源

网址 www.hengyuan.northgreatwall.com本地城内送货上门 外地邮购 网上订购  服务方便 

 

塞北网浑源网页  www.hunyuan.northgreatwall.com 致力于弘扬塞外名城浑源北岳恒山文化,建立让世界

了解浑源和浑源了解世界的窗口,为浑源特产提供走向世界的平台,为各地人士选购和享用塞北浑源北岳恒山健康特产食品提供优质服

务.  

